


2

ཧེ་མ་ གཡུས་ཅིག་ནང་ 
ཚོང་དཔོན་ཅིག་ཡོདཔ་མས།



3

ཉིནམ་ཅིག་རྟའི་གུ་ གསེར་དོ་གཉིས་བཀལ།
དོ་གཅིག་ཁོ་ར་གིས་འབག་སྦེ་ 
ཚོང་ལུ་འགྱོ་འགྱོཝ་མས།



4

ལམ་ཁ་ལུ་ ཨ་ལུ་གསུམ་གྱིས་ དོམ་གཅིག་གསད་ནི་སྦེ་སྡོདཔ་ད་ 
ཚོང་དཔོན་འདི་གིས་མཐོང་སྟེ་ ཨ་ལུ་གསུམ་ལུ་ དོམ་འདི་མ་གསད་ཟེར་སླབ་ནུག།



5

ཨ་ལུ་ཚུ་གིས་ ཁྱོད་ར་ལམ་ཕྲང་སྟེ་སོང་། 
ང་བཅས་ར་ ག་དེ་སྦེ་འབད་རུང་ འབད་འོང་ཟེར་སླབ་ད་ ཚོང་དཔོན་དེ་གིས་ དེ་སྦེ་མ་འབད། 

ང་གིས་ཁྱེད་ཚུ་ལུ་ གསེར་དོ་གཅིག་བྱིན་གེ། དོམ་འདི་ཚེ་ཐར་གཏང་ད་ཟེར་སླབ་ནུག།



6

ཨ་ལུ་ཚུ་གིས་ 
གསེར་དོ་གཅིག་ར་བྱིན་པ་ཅིན་འདི་ 

བཏུབ་ཟེར་སླབ་སྟེ་ 
གསེར་དོ་གཅིག་ལེན་སྦེ་ 



7

དོམ་འདི་ཚེ་ཐར་བཏང་ད་ནུག།



8



9

དོ་རུང་ ཚོང་དཔོན་འདི་ ནཱ་ལས་ཕར་འགྱོཝ་ད་ དོ་རུང་ ཨ་ལུ་གཞན་གསུམ་གྱིས་ 
སྤྱ་ཅིག་གསད་ནི་སྦེ་སྡོདཔ་མཐོང་ནུག།



10

ཁོ་གིས་ ཧེ་མ་བཟུམ་སྦེ་སླབ་སྟེ་ གསེར་དོ་གཅིགཔོ་འདི་
 ཨ་ལུ་གསུམ་ལུ་བྱིན་སྦེ་



11

སྤྱ་འདི་ཡང་ཚེ་ཐར་གཏང་ད་ནུག།



12

ཁོ་འདི་ ནཱ་ལས་ཕར་འགྱོཝ་ད་



13

དོ་རུང་ ཨ་ལུ་གཉིས་ཀྱིས་ བྱི་ཙི་ཅིག་གསད་ནི་སྦེ་སྡོདཔ་ ཁོ་གིས་མཐོང་ཆི་ནུག།



14

ཨ་ལུ་ཚུ་ལུ ཧེ་མ་བཟུམ་སྦེ་སླབ་སྟེ་ 
གསེར་དོ་གཞན་མི་གཅིགཔོ་འདི་ཡང་

 ཨ་ལུ་ཚུ་ལུ་བྱིན་སྦེ་



15

བྱི་ཙི་དེ་ཡང་ ཚེ་ཐར་བཏང་ད་ནུག།



16

དེ་ལས་ ཚོང་དཔོན་ཁོ་ར་ ཟ་ནི་དང་ འཐུང་ནི་ག་ནི་ཡང་
མེད་པར་ རྒྱལ་པོའི་བང་མཛོད་ནང་ལུ་ 
ཨརཝ་བརྐུ་བར་སོང་སོངམ་མས།



17

ཨརཝ་བརྐུ་བར་འགྱོ་ས་ལུ་ 
རྒྱལ་པོའི་བཙུནམོ་གིས་གཟིགས་ཏེ་



18

སྒྲོམ་ཅིག་ནང་བཙུགས་ཏེ་ 
ཆུ་ནང་བཀོ་ད་ནུག།



19

ཆུའི་རླབས་ཀྱིས་ ཁོ་ཆུའི་མཐའ་མ་ལུ་བཏོན་བཞག་པའི་བསྒང་ 
བྱི་ཙི་འདི་གིས་མཐོང་ཆི་ནུག།



20

བྱི་ཙི་གི་སེམས་ཁ་ལུ་ ཟ་ནི་ཅིག་ཨིནམ་འདྲས་མནོ་སྟེ་ 
སྒྲོམ་དོང་བཏོན་ཏེ་ལྟཝ་ད་ ནང་ན་ལས་ མི་ཅིག་ཐོན་ཡི་ཟེར་ཨིན་མས།



21

བྱི་ཙི་དེ་གིས་ ཁོ་ངོ་ཤེས་ཏེ་ དབའི་ ཁྱོད་ག་དེ་སྦེ་ 
འདི་ནང་ལུ་ ལྷོད་ལྷོདཔ་སྨོ་ཟེར་འདྲིཝ་ད་ 

ཁོ་གིས་ ཧེ་མ་གི་ལོ་རྒྱུས་ག་ར་སླབ་བྱིན་ནུག།



22

བྱི་ཙི་འདི་གིས་ ཧེ་མ་ ང་ཡང་ ཁྱོད་མེད་པ་ཅིན་
 སྲོག་དང་འབྲལ་སོཔ་འོང་།

ང་ ད་ལྟོ་ནེ་སྦེ་སྡོད་ནི་ཡོད་མི་འདི་
 ཁྱོད་ཀྱི་བཀའ་དྲིན་ཨིན་ཟེར་སླབ་ནུག།
དེ་ལས་ མི་དེ་གིས་ ང་གིས་སྤྱ་གཅིག་དང་ 

དོམ་གཅིག་ཡང་ ཁྱོད་བཟུམ་སྦེ་ར་ ཚེ་ཐར་བཏང་ཡི།



23

དེ་འབདཝ་ད་ ད་རིས་ ང་དོག་ས་ལུ་ ཕན་ཐོགས་མི་འདི་ 
ཁྱོད་ཨིན་མས། བཀྲིན་ཆེ་ཟེར་སླབ་ནུག།

དེ་ལས་ བྱི་ཙི་འདི་གིས་ དེ་འབདན་ ཁོང་ཚུ་ཡང་ ང་གིས་
 ད་ལྟོ་ར་ འཚོལ་སྦེ་ཁྱིད་འོངས་ཞིནམ་ལས་ 
ཁྱོད་ལུ་གྲོགས་རམ་འབད་གེ་ཟེར་སླབ་ནུག།



24

དེ་ལས་ བྱི་ཙི་འདི་གིས་ དོམ་དང་སྤྱ་ཡང་འབོ་ཞིནམ་ལས་ མི་དེ་ལུ་
 གྲོགས་རམ་ག་ཅི་འབད་ནི་ཨིན་ན་ སྤང་ཅིག་ནང་བློ་སླབ་སྟེ་སྡོད་ནུག།



25

དེ་ཅིག་གི་བར་ན་ སྤྱ་དེ་གིས་ ཆུ་ཕ་ཀའི་བྱག་མགུ་ལུ་ མེ་ ཧོ་ཡུག་ཡུ་ཅིག་ 
འབར་སར་མཐོང་སྟེ་ བལྟ་བར་འགྱོ་ནི་འབདཝ་ད་



26

བར་ན་ཆུ་སྦོམ་ཅིག་ 
ཡོད་མི་འདི་ཁ་ལས་ 
མ་ཐལ་བས།



27

བར་ན་ཆུ་སྦོམ་ཅིག་ 
ཡོད་མི་འདི་ཁ་ལས་ 
མ་ཐལ་བས།

ག་དེ་སྦེ་ འབདཝ་དྲག་ག་ཟེར་སླབ་ད་ སྤྱ་གིས་ 
གནས་སྐབས་ཅིག་མཐོང་ཅི་ཟེར་སླབ་སྟེ



28

སྤྱ་གིས་དོམ་གུ་འཛེགས། 
བྱི་ཙི་འདི་ སྤྱའི་གུ་འཛེགས་སྦེ་ 

ཆུ་བརྒལ་ཏེ་འགྱོཝ་ད་ ཆུའི་ཕ་ཀར་ལྷོད་ནུག།



29

དེ་ལས་ མེ་འབར་སར་བལྟ་བར་འགྱོཝ་ད་ 
མེ་མེན་པར་ ནོར་བུ་ཅིག་ཨིན་མས་ལོ།



30

དེ་ལས་ ཁོང་གསུམ་གྱིས་ ནོར་བུ་འདི་
འབག་འོངས་ཞིནམ་ལས་ མི་དེ་ལུ་སྤྲོད་ནུག།



31

མི་དེ་གིས་ ནོར་བུ་དཔྱལ་བར་བཀལ། 
མིག་ཏོ་བཙུམས་སྦེ་

 ད་ ང་བཅས་བཞི་སྤང་འདི་གི་སྦུག་ལུ་
 ཁྱིམ་སྦོམ་ཅིག་གི་ནང་ན་ལུ་

 སྡོད་བཅུག་ཟེར་སྨོན་ལམ་བཏབ་ད་ནུག།



32

མིག་ཏོ་བརྒྱངས་ཏེ་བལྟཝ་ཅིག་ སྤང་སྟོང་པའི་སྦུག་ལུ་ 
ཁྱིམ་ག་ནི་བ་དགའཝ།

 ལྷའི་ཕོ་བྲང་བཟུམ་ཅིག་ཐོནམ་ལས་ 
ཚོང་དཔོན་འདི་

ཁྱིམ་དེ་ནང་གི་སྦྱིན་བདག་སྦེ་ སྤྱ་དང་དོམ་ 
བྱི་ཙི་གསུམ་གྱིས་ བྱ་རོགས་འབད་སྦེ་ 

 ག་ནི་བ་དགའ་ཏོག་ཏོ་སྦེ་སྡོད་ནུག་གོ།  །།


